
 ێتەبوونی ژانرە ئەدەبییەكانئاو

 لەشیعری ڕوانگەدا

 عوسمان حەمەد خدر دەشتی . د. پ       
 فاكەڵتی پەروەردە/ زانكۆی كۆیە         

 بەشی كوردی                  
 org.koyauniversity@hamad.Osman 

 پێشەكی

هەم لە ڕووی زاراوەسازی و هەم لە ڕووی چەمك و پێناسە و ( ژانرە ئەدەبییەكان)تیوری 
تێگەیشتنەوە لە بواری لێكۆڵینەوەی ئەدەبیدا بۆتە مەسەلەیەكی ئیشكال ئامێز، لەنێوان ئەوانەدا كەوا 

( ئەفلاتون و ئەرستۆ)لایەنگیری لەهەبوونی سنوور لەنێوان ژانرەكاندا دەكەن و بەپێی تیوری 
یەك )ەوە هەیە، لەنێوان ئەوانەشدا كە باوەڕیان بە (نقاء الاجناس)باوەڕیان بە پاكو بێگەردی ژانرەكان 

درەختی )ی هەموو جۆرە ئەدەبییەكان هەیەو، ژانرەكان بە ڵقوپۆپی قەدی تاكە درەختێك (بنەڕەت
انی تیورە هەروەها لەنێوان پێڕەوكار(. چارلس داروین)تێدەگەن هاوشێوەی تیورەكەی ( ئەدەب

پۆڵبەندییەكی ئەدەب، بەگوێرەی بنەما تەقلیدییەكان لە دابڕانی نێوان تازەكانی ئەدەب، كەوا هەر جۆرە 
ژانرەكان، ڕەتدەكەنەوە تا دەگاتە ڕادەی دژایەتی و نكوولی لێكردنیشی، وەك چۆن لە گوتەیەكی 

ەقێك خۆی لەخۆیدا هەر د))دەخوێندرێتەوە كە باوەڕی وابووە  .دا(بندیتو كرۆتشی)ناوداری 
بەم جۆرە ئەم خواست و نیازمەندی و بیروبۆچوونە ژانەرخوازی و  (973، 0931مكاریك، ((. )ژانرێكە

دژە ژانەرییە بەدرێژایی چەرخی بیست، بەهۆی میتۆد و تیورە جۆراوجۆرەكانی ئەدەب و ڕەخنەدا 
ئەو ڕاستیەیە كەوا  ئەمەش سەلمێنەری. خۆی نمایش كردووە تا بە ڕۆژگاری ئەمڕۆمان گەیشتووە

خۆیان و هەم مشتومڕەكان لە بارەیانەوە بەدرێژایی ڕۆژگار لە  هەم مەسەلەی ژانرە ئەدەبییەكان
 . جوولە و ئالوگۆڕدابوون، لە كۆنەوە بۆ تازە و لە تیور و میتۆدێكی ئەدەبییەوە بۆ یەكێكی دیكە

ئەدەبییەكان و بەتایبەتیش ئەم باسە هەوڵێكە بۆ تیشك خستنەسەر لایەنێك لەم مەسەلەی ژانرە 
نێوان ژانرەكانەوە هەیە و لە دوایە هەوڵدان بۆ ئەوەی پەیوەندی بە ئاوێتەبوون و تێكەڵاوی 

باسەكە لە دوو تەوەر و چەند . پراكتیزەكردنی ئەو بابەتە لەشیعری شاعیران بزووتنەوەی ڕوانگەدا
 :بڕگە و بابەتێك پێكدێت بەم شێوەیە

(0) 

 لەبارەی ژانری ئەدەبییەوە -أ

 :وشە و زاراوەی ژانری ئەدەبی. 0

ی عەربیدا (الجنس)یاخود ( ڕەگەز)لەبەرابەر وشەی ( Genre)ئەوروپیدا وشەی لە ڕەخنەی 
ڕای . ی لاتینییەوە هاتووە(Genus)یاخود ( Genreri)بەكار دەهێندرێت كە لە بنچینەدا لە وشەی 

. واش هەیە پێی وایە كە وشە عەرەبییەكەش هەر لە وشە لاتینییەكەوە هاتبێت بە هەموو مەعنایەكەوە
یە وەكو چەمك و تێگەیشتن لە زانستە سروشتییەكانەوە، بە دروستیش لە زانستی ئەم زاراوە

لەزانستی بایۆلۆژیكدا هەموو بوونەوەرە . بایۆلۆژیكەوە وەرگیراوە و هاتۆتە نێو تیوری ئەدەبییەوە
 -جۆرەكان  –الانواع )ەوە دابەش دەبن بۆ سەر (Genres -ڕەگەز  –الجنس )لە زیندووەكان 

Kiynds )انیش بەدەوری خۆیان بۆ و ئەم( چەشنەكان  –الانماط- Types( ) ،5، 2102روابح .) لە
 (. انماط)و ئەمیش دەبێت بە ( النوع)گشتگیرترە لە ( الجنس)فەرهەنگە عەرەبییەكاندا 

هەر چەندە تاوەكو ئێستاش لای ڕەخنەگرە عەرەبەكانیش جۆرێك لەئالۆزی و تێكەڵاوی لە 
لە بڕی یەكتریدا هەیە، هەندێكیان ( ژانری ئەدەبی)بۆ ( النوع)و ( الجنس)بەكاربردنی هەردوو زاراوەی 

لە فارسیدا هەموو واژە  (019، 2100برهم، . ))*(هی یەكەم و هەندێكیان ئەوەی دووەم بەكاردەهێنن
الجنس، الشكل، النوع، النمط یان )واتە ( Type – Kind – Form – Gener)بیانییەكانی وەكو 

ە وەرگێڕدراوە و توێژەری ناوداری (ژانر)كە بەرابەر بە ( نوع ادبی)ك زاراوەی یە بەتاكە( القسم
 . نووسیوە( انواع ادبی)كتێبێكی تایبەتی لەم بارەیەوە بەناونیشانی ( اسسیروس شمی. د)ئیرانی 

هەموو ژانرە ئەدەبییە جۆراوجۆرەكانی لەژێر چوار ناونیشانی سەرەكیدا پۆلبەند ( شەمیسا)
 :رەكردووە بەم جۆ

 (.داستان، لیریك، دراماتیك)جۆرە بنەڕەتییە كۆنەكان  -0
 (.نۆڤلێت، رۆمان، كورتە چیرۆك، حەكایەت)جۆرە تازەكان  -2
 . جۆری دەستنیشانكردووە( 09)جۆرەكانی شیعر بەپێی واتا و مەبەست و ناوەرۆكەوە،  -9
(. قالبە ڕەسەنەكان و قالبە تازە داهێنراوەكان)ە ب قالبە شیعرییەكان، كە ئەمەش كراوە -3

 (. 02 – 3، 0929شمیسا، )

( ژانر)لە ڕەخنەی كوردیدا تا ئێستا ئەم مەسەلەیە بابەتێكی نوێیە، بۆیە هەر فۆرمە بیانییەكەی 
ناودەبرێت ( چەشنە ئەدەبییەكان)یاخود ( جۆرە ئەدەبییەكان)بەكاردەبرێت، جاربەجاریش زاراوەكە بە 

 (.ژانری ئەدەبی)ئاماژەیەك بۆ چەمكی وەكو 

 

 : چەمك و پێناسەی ژانری ئەدەبی -2

                                                           
هلال، مجدی وهبە، كامل المهندس، عبدالعزیز شبیل، خلدون  يمحمد غنیم: )نموونە ڕەخنەگرە عەرەبەكانی وەكوبۆ  )*(

حسن عون، محی الدین صبحی، : )بەكاردەبەن، ڕەخنەگرانێكیش لەوێنەی( الجنس)زاراوەی ( الشمعە، صدیق بوعلام
 (. 019هەر ئەو سەرچاوەیە، . )بەكار دەهێنن( النوع)زاراوەی ( شكری عزیز الماضی

خەسلەتی بنەڕەتی . ژانرە ئەدەبییەكان وەكو زانست بەشێكە لە تیوری ئەدەب  ئەدەبیاتناسی
ئەم زانستە پولینكردن و پۆلبەندی بەرهەمە ئەدەبییەكانە بۆ دەستە و چین و گروپی جیاواز بەپێی 

بنەمای هەڵاواردن و جیاكردنەوەی ژانرە ئەدەبییەكان . ە و پاكی ژانرەكانبنەمای جیاكردنەو
سێ ( ئەرستۆ. )دەگەڕێتەوە( هۆراسی ڕۆمانی)، (ئەرستۆ)، (ئەفلاتون)سەرەتاكەی بۆ هەر یەك لە 

لێك جیاكردۆتەوە و لەسەر بنچینەی؛ ( داستانی، درامی، لیریكی)ژانرە سەرەكییە كۆنەكەی ئەدەب 
، سنووری لەنێواندا كێشاون، وەك ڕێژە و ئەركی زمانی بەكارهێندراوێواز، كات و بابەت، زمان و ش

ئەنجا هەر بەپێی بنچینەكان . ئەوەی هەر یەكێكیان بوونێكی سەربەخۆ و جیاوازی لەوەكەی تر هەبێت
خەسلەت و تایبەتمەندیی هەر یەكێك لەم ژانرانەی دەستنیشانكردووە، كە لە دوایە ئەم ( ئەرستۆ)

ی نەگۆڕ و و تایبەتمەندییانە لەلای توێژەر و ڕەخنەگرانی ئەدەب بوون بە یاسا و ڕێسا خەسلەت
بەم پێیە دەشێت ژانری ئەدەبی وا ( 05، 2112علقم، . )هەڵاواردنی ژانرەكانچەسپاو بە مەبەستی لێك

كەوا لە پێناسە بكرێت؛ كە بریتییە لە كۆمەڵێك خاسییەت و تایبەتمەندی لەبنیات و شێواز و داهێناندا 
لەگەڵ وەشدا كە ژانرەكان لە هەندێ لایەنی . بەرهەمێكی ئەدەبیدا هەیە و لەوانی تری جیا دەكاتەوە

خەسلەت و تایبەتمەندی و شێوازدا لێكچوون لەنێوانیاندا هەبێت، بەڵام لەڕووی بنیاتەوە جیاوازی هەر 
لەی ەمەس. دەبەخشێت دەمێنێت و هەر ئەم جیاوازیەشە كەوا سەربەخۆیی داهێنان و نوێگەری پێ

پابەندبوون بە تیوری ژانرەكان و ڕەچاوكردنی بنەماكانی بەدرێژایی سەدەكانی مێژوو لە ڕەخنەی 
كلاسیكیدا ڕەنگی داوەتەوە، ژانرەكان زیاتر بەپێی بابەت و ناوەرۆك پولین دەكران تا شێوە و قالبی 

لەلایەكی دیكە، ( دیراكتیك)ركردن لەلایەك و شیعری فێ( ئیپیك)ئەدەبی، بۆ نموونە شیعری داستانی 
بەپێی بابەت و واتا و ناوەرۆكیان وەكو دوو ژانری ئەدەبی جیاواز سەیر دەكران، بێ ئەوەی بە قالب 

 (.33، 0929شمیسا، . )و فورمێكی دیاریكراو پابەند بكرێن

 :تیورە جیاوازەكان لەمەڕ ژانری ئەدەبی -ب

لەگەڵ هاتنی سەدە تازەكان و زاڵبوونی دیدێكی زانستی و نوێ سەبارەت بە پولبەندی ژانەر و 
بەرهەمە ئەدەبییەكان، هەروەها پەیدابوونی ژانری تازە و نوێ لەوێنەی، ڕۆمان و ژیننامە و كورتە 

دن و تاد، لەپاڵ ژانرە كۆنەكان، بیرۆكەی تازە و نوێش لە مەڕ ناسان... چیرۆك و وتاری ئەدەبی
لە ئاكامدا توێژەرانی بواری تیوری ئەدەبی خۆیان لەبەردەم . پۆلبەندی ژانرەكان هاتە كایەوە

كۆمەڵێك مەسەلە و پرسیارگەلی تازەدا بینییەوە، وەك ئەوەی كە ئاخۆ بنچینەی دابەشبوون و 
انی پولبەندی بەرهەمە ئەدەبییە جیاوازەكان چی بێت باشە؟ خەسلەت و تایبەتمەندییە ناوخۆییەك

بەرهەم بێت باشە یاخود خەسلەت و تایبەتمەندییە دەرەكییەكان؟ یا ئەوەتا هەردوولایان پێكەوە بڕیار 
ئایا ئەو مەرز و سنوورانەی بۆ جیاكردنەوەی !. لەسەر ناسنامەی دەق و بەرهەمی ئەدەبی دەدەن

دەبییەكانیش بەخشن؟ ئەنجا ئایا ژانرە ئەداندراون تا چەند دروست و دڵنیا ژانرە ئەدەبییەكان
بەدەوری خۆیان دەچنە ژێر ڕكێفی یاسای مەرگ و ژیانەوە یاخود نا؟ ئەگەر وایە دەبێ تەمەنی هەر 

ژانرێكی ئەدەبی چەند بێت؟ ژانرە تازەكان چۆن لەدایك دەبن و لە هەر دەورو زەمانێكدا كام ژانر 
( 52، 0929داد، . )تاد ...زاڵ و باڵا دەست دەبێت، كامەیان لە پێشتر و كامەیان لە دواتر دەبێت

ڕەخنەگر و تیور داڕێژەرانی بواری ئەدەبی، لەوەڵامی ئەم پرسیارانەدا تیور و میتۆدی جیاوازیان 
، كە لە ئێستادا (تیوری ئەدەبی)لە كتێبە ناودارەكەیاندا ( ویلك و وارین)بۆ نموونە . هێناوەتە گۆڕێ

كانیان جێگەی بایەخە چونكێ لە دیدێكی وەكو سەرچاوەیەكی كلاسیكی سەیر دەكرێت، بەڵام بۆچوونە
زانستییەوە سەرچاوە دەگرێت، لایان وایە تیوری ژانرەكان لەبنەڕەتدا پرەنسیپێكی ڕێكخستنە، ئەدەب 

پولین ناكات، بەڵكو بەپێی بنیات ( سەردەم و زمانی نەتەوەكان)كات و شوێن و مێژووی ئەدەب بەپێی 
، 0372وارین، . )ی جۆرە ئەدەبییە پسپۆرییەكانداو بەگوێرەی جۆرێك لە ڕێكخستن لە چوارچێوە

ئەوان چەقبەستوویی ژانرە ئەدەبییەكانیان بەلاوە دروست نییە و دەڵێن لە تیورە تازەكاندا ( 232
مەسەلەی جێگیربوون و بەردەوامی ژانرەكان لە ئارادا نییە و دەشێ ژانرەكان لەنێوان خۆیاندا 

 oater –شێوەی دەرەكی )شتنی دوو چەمك و زاراوەی ئەنجا لەڕێگەی داڕ. ئاوێتەی یەكتر ببن
form ) و( شێوەی ناوەكی– inner form )پێیان وایە . بیروبۆچوونەكانی خۆیانیان خستۆتەڕوو

هەندێ لە ژانرەكان لە ڕابردوودا بەگوێرەی بنەمای شێوەی ناوەكی پۆلبەندی كراون لەوێنەی 
لەم . بنەمای شێوەی دەرەكی دەستەبەندی كراوە بەپێی( لیریك)، لەكاتێكدا (داستان و تراژیدیا)

ری ئەدەبی بریتییە لە پۆلبەندی بەرهەم گەلە ئەدەبییەكان ئێمە وای دەبینین كەوا ژان: ))ێنڕووەوە دەڵ
، هەروەها (كێش و بنیاتی تایبەت)كە لەلایەنی تیورییەوە لەسەر هەردوو لایەنی شێوەی دەرەكی 

. دەوەستێت( وەرگربابەت و : ەبەست یا ڕوونتر بڵێینئاراستە و ئاواز، م)شێوەی ناوەكی 
 (.919سەرچاوەی پێشوو، )

فۆرمالیستەكان مەسەلەی پەرەسەندن و پێشكەوتنی مێژووی ئەدەبیاتیان بەپەرەسەندن و 
لە هەر ( ژانری باڵادەست)پێگەیشتنی ژانەرەكانەوە گرێداوەتەوە، لەم پێناوەدا بە خستنەڕووی چەمكی 

ەوە قۆناغێكی ئەدەبیدا، پەرەسەندنی مێژووی ئەدەبیاتیان بە تەكامول و پێگەیشتنی ژانرەكان بەستۆت
 . یان هێناوەتە گۆڕێ(كۆتا هاتنی ژانرەكان)و هەر بۆیەش جۆرێك لە 

ی (كنتانس)، كە مامۆستای ئەدەبیات بووە لە زانكۆی (Jaussیاوس )بەڵام یەكێكی وەكو 
ئەڵمان، ڕای وایە كەوا پەرەسەندنی ئەدەب لە حوكمی پەرەسەندنی ژانرەكاندا نییە و خاڵی ڵاوازی 

ژانراوە لەمەدایە، بۆیە تیورەكەی ئەو لەم ڕووەوە بۆتە تیوری  فۆرمالیستەكانیش لەبارەی
، چونكێ ئەو دەڵێ؛ ژانرە ئەدەبییەكان هەمیشە چەشنگەلێكی شێوە (دەستنیشان نەكردنی ژانرەكان)

چۆن یەكەكانی بەرهەمە تایبەتەكان نین و، لەم بارەیەوە هەرگیز ناتواندرێت لە بەرهەمە ئەدەبییە 
تاقانەی بەیان و خستنەڕوو ە جۆرەكان یان ژانرەكان وەكو تەنیا شێوەی ناودارەكاندا یەكێك ل

هیچ : ))دەڵێت( یاوس)یش وەكو پالپشتییەك بۆ ڕایەكەی (تۆدۆرۆف)لەم بارەوە . بزاندرێت

. پێویستییەك لەئارادا نییە كەوا بەرهەمی ئەدەبی وەفادارانە لە پانتایی یەك ژانەری تایبەتدا بمێنێتەوە
 ( 27 ،0929شمیسا، )

زۆرن و هەردەستەیەك و بەڵگە و ( تیوری ژانەرە ئەدەبییەكان)بۆچوونە جیاوازەكان لەمەڕ 
لێرەدا بابەتەكە بەو پرسیارە كۆتا پێدێنین كە دكتۆر شەمیسا . دەلیلی خۆی بەدەستەوەیە

ەی ورووژاندوویەتی و دەڵێ؛ ئایا لەنێوان ژانرە ئەدەبییەكاندا كامەیان بایەخدارترە؟ ئەنجا لەڕێگ
لە ڕەخنەی ئەدەبیدا حوكم نییە یەكێك لە : شیكارییەكی لۆژیكییانە وەڵامەكە یەكلایی دەكاتەوە و دەڵێ

ژانرەكان لەوانی دیكە بە گرینگتر وەربگرین، لەگەڵ ئەوەی لە ڕابردوودا ئەرستۆ تراژیدیای پێ لە 
دا (ڕێنسانس)وو، لە ڕۆژگاری داستان باڵاتر بوو، لەكاتێكدا ئەفلاتون داستانی لە تراژیدیا پێ بەرزتر ب

داستان وەكو بەرزترین ژانەری نێو ژانرە ئەدەبییەكان سەیر دەكرا، لە ئێستاشدا ژانری ڕۆمان لەنێو 
  .ژانرەكاندا تای تەرازووەكەی لە سەرەوەیە

ڕاستییەكەی ئەوەیە لە ڕەخنەی ئەدەبیدا بەرزی و نزمی ژانرەكان لەئاست یەكتریدا لەئارادا 
لە تەرازووی نێوان خودی بەرهەمە ئەدەبییەكاندا نەبێت كە دەشێ لە ئاستی یەكتریدا نییە، تەنیا 

ئاسمان و ڕێسمانیان نێوان بێت، ئەنجا لە توێژینەوەكانی بواری ژانرە ئەدەبییەكاندا ڕووندەبێتەوە 
زیاتر  لە ژانرەكانی دیكە( داستان و لیریك و تراژیدیا و كۆمیدیا)كەوا هەندێ لە ژانرەكان لە وێنەی 

. پەلوپۆیان هاوێشتووە و وەكو ڵقوپۆپ ژانەری تر دەگرنە خۆیان بۆیە بەردەوام بەرچاو و گرینگترن
بەگوێرەی سەرچاوەكانی بەردەست لە تیورە تازەكانی ژانری ئەدەبیدا (. 23هەر ئەو سەرچاوەیە، )

لە ( ژانەری ئەدەبی)ڕاستییەك بەدی دەكرێت، ئەویش ئەوەیە كەوا دەستپێكی واقیعیی تیورە نوێكانی 
سەركێشی و ڕچەشكێنی ڕۆمانسیزمەكانەوە دەستپێدەكات لە ئاست چەقبەستوویی بنەما تەقلیدی و 

ئەوان چەختیان لەسەر ئەوە بوو كە هەر دەق و تێكستێك خاوە خەسلەت و . سواوەكانی ژانرەوە
جۆرە ڕایەل و  نووسەرەكەی دەكاتەوە، بۆیە هەرتایبەتمەندی خۆیەتی و تەعبیر لە هەستوخوستی 

دیسپلینەكانی ژانەر دەبن بە كۆتوبەندی بەرزەفتكردنی هەستوهۆشی تاك، بۆیە لەم سۆنگەیەوە 
ڕوویان كردە پێشێلكردنی سنوورەكانی نێوان ژانرەكان و تا ڕادەی نكوولی لێكردنیشی، وەك چۆن لە 

هەر دەقێك بەتەنیا ))وو، ی ئیتالیدا دەخوێندرێتەوە كە باوەڕی واب(بندیتو كرۆتشە)گوتە ناودارەكەی 
راستە دژە ژانریانە بە درێژایی ئابەمجۆرە ئەم (. 973، 0929مكاریك، ((. )و خۆی لە خۆیدا ژانرێكە

لەولاشەوە پێداگری و جەختكردنەوەی . سەدەی بیستو بەشێوەی جۆراوجۆر بەدیار كەوتوون
پێویستی زەقكردنەوەی ژانری ، ئەوا (بەرهەمێكی زمانەوانییە)دا كەوا (دەق)ڕەخنەی نوێ لە ئاستی 

ئەدەبی لە ئاست مەسەلەكانی ئەدەبییەتدا كەوا لایەنێكی سەرەكی و ناوەكییە، دەكات بەشتێكی 
ڕوانگەی پۆست مۆدێرنیزم كە بەشێوەیەكی گشتی لە هەوڵی چەقبەستن لە ))تا ئەوەی . لاوەكی

ك كە شتێكی بۆ پۆلبەندی دایە و بەجۆرێ( گوتار)و ( نووسین)و ( دەق)ی چەمكگەلێكی وەكو رودەر
 (.973سەرچاوەی پێشوو، ((. )ژانری نەهێشتۆتەوە

لەمەڕ ( هیرمۆنتیكا و ئاسۆی چاوەڕوانی)تیورە ڕەخنەییەكانی خوێنەر تەوەر لە وێنەی 
، ئەوا خۆشباوەڕی (یاوس)ژانرناسییەوە بۆچوونی تایبەت بەخۆیان هەیە، بە نموونە یەكێكی وەكو 

دەكاتەوە و دەڵێ؛ هەر ژانرێك لەوێنەی خودی بەرهەمی ئەدەبی، بێ چەندوچوون بەژانەر ڕەت
پێویستە بەشێوەیەكی مێژوویی لە ئاسۆیەكی گۆڕاودا، بەرجەستەبوونی بەرودوای خۆی بەدەست 

 ( 972هەر ئەو سەرچاوەیە، . )بهێنێت

گەورەترین كێشە كە چەمكی ژانر لەبەردەم ڕەخنەی هاوچەرخدا دروستی دەكات پێداگری 
ی لەبەردەم گوتاری ن كۆن و تازەدا و خاونەبوونەوەیەتنەیەتی لەمەڕ ئاشتەوایی لەنێواشیلگیرا

تیوریدا، ژانر لەگەڵ ئەوەی بوونێكی چەسپاوی نییە و بەردەوام لە دۆخی گۆڕان و ئالوگۆڕدایە، بەڵام 
بەڕاشكاوی ( فاولەر)وەكو سیما و خەسلەتێكی بەرچاوی هونەری ئاخاوتن دەمبێنێتەوە، وەك ئەوەی 

بە دوور بگرێت، مەگەر ئەوكاتە ئەدەب هەرگیز ناتوانێت خۆی لە مەسەلەی ژانر ))ڕایگەیاندووە؛ 
 (921، 0929مكاریك، ((. )نەبێت كە ئیتر ئەدەب نەبێت

 

 : ئاوێتەبوونی ژانرەكان -جـ

لە ڕەخنەی عەرەبیدا دیاردە و چەمكی ئاوێتەبوونی ژانرە ئەدەبییەكان كاری زۆری لەسەر 
تمازج او اختلاط الاجناس التداخل، التفاعل، )كراوە و بە چەندین زاراوە تەعبیری لێكراوەتەوە وەكو 

، كە هەموویان لە تێرم  و زاراوەسازییەوە یەكدەگرنەوە، بەواتای ئامادەبوونی ڕەگەز و (الادبیة
ژانرە ئەدەبییەكانی دیكە لەنێو دەقێكی ئەدەبیدا كەوا خۆی سەر بە ژانرێكی  یهونەر و تەكنیكەكان
دا دەقە بنەڕەتییەكە بەهۆی كارتێكردن و لەم پرۆسەیە(. 33، 2105ابو مصطفی، . )ئەدەبی تایبەت بێت

ئەم دیاردەی . لە ڕێگەی كۆمەڵێك ڕایەڵەی تێكچرژاوەوە بە ژانرەكانی دیكەوە دەبەسترێتەوە
تێكچڕژان و توانەوەی سنووری نێوان ژانرەكان، وەكو لە پێشەوە ئاماژەی بۆ كرا، لەگەڵ 

ڕۆمانتیكەكان لە دژی سنوور و . دووەباڵادەستبوونی ڕێبازی رۆمانسیزم لە ئەدەبدا بڕەوی پەیداكر
ئەنجا ئەم . بەستەڵەكی نێوان ژانرەكان بوون و لە بواری داهێناندا باوەڕیان بە ئازادی ڕەها هەبوو

دەكەن، پێیان ( پەرەسەندنی ئەدەب)فورمالیستەكانیش بەو جۆرەیە كەوا كاتێك باس لە مەسەلەیە لای 
ئەدەبی بریتییە لە كارلێكی نێوان بەرهەمەكان و وایە كەوا گەوهەری پەرەسەندن و پێشكەوتنی 

تیوری )لە كتێبی ( 35، 2101عروس، . )یەكێتی تانوپۆ و جۆر و چەشنە ئەدەبییەكان لە ناو یەكتریدا
لە تیوری كۆنی ژانرە ئەدەبییەكاندا، ژانرەكان لەیەكتر جیاوازن و ناشێت لەگەڵ : ))دا هاتووە(ئەدەب

تیوری تازەی ژانرە ئەدەبییەكاندا هیچ دەقێك لەئاستی نووسەردا  بەڵام لە... یەكتر تێكەڵاو بن
پەسەندتر نییە، تا ئەوەی بیروباوەڕ هاتۆتە سەر ئەوەی كەوا ژانرەكان دەتوانن تێكەڵاوی یەكتر ببن 

ئەم قسەیە بەڕاست دەگەڕێت كاتێك دەبینین لە ( 20، 0929شمیسا، ((. )و جۆری تازە بەرهەم بێنن

كۆمیدی  –تراژیدی )دا لە ئاوێتەبوونی تراژیدیا و كۆمیدیادا جۆرێكی تازە بەناوی ئەدەبیاتی ڕۆژئاوا
Tragicomedy ) ،ەوە پەیدابووە، لەپال (داستان)لە گۆڕان و پەرەسەندنی ( ڕۆمان)هاتۆتە ئارا

كەواتە یەكێك لە . ژانەرگەلێكی تازە كە لە كتێبەكەی ئەرستۆدا هەر قسەیان لەبارەوە نەكراوە
ئەوەیە، كە لەگەڵ پەرەسەندن و ( Gener Theory –تیوری ژانرەكان ) یدییە گرنگەكانتایبەتمەن

نوێ،  و پێشكەوتنی ئەدەبیات و ئالوگۆڕی سەردەمەكان و داهێنانی بەرهەمی مەزن و تازە
ژانەرەكانیش ئالۆگۆڕیان بەسەردا دێت، ژانەری تازە و نوێ لەدایك دەبن و ژانری واش هەیە كوێر 

 . دەبێتەوە و لە نێو دەچێت

لەنێوان ( ئەدەب)هەڵاتدا یەكەمین و سادەترین دابەشبوونی ئاخاوتن لە ئەدەب و ڕەخنەی ڕۆژ
تا دەگاتە محمد ... ابی هلال العسكری  ابن رشیق، جورجانی،)دا كراوە، وەك لای؛ (شیعر و پەخشان)

لەگەڵ ئەوەی لە مێژووی ڕەخنە و (. 22، 2102روابح، )دا دەیبینین (مندور و محمد عنیمی هلال
ئەم بەكارهێنانە ))ئەدەبدا تەرازووەكە هەمیشە بەلای شیعردا شكاوەتەوە، بەڵام بەشێوەیەكی گشتی، 

ایەی دروستبوونی ژانرگەلێكی سەر بە شیعر و جیاوازەی زمانی پەخشان و زمانی شیعری، بۆتە م
، بە دیوێكی دیكەدا هەر لێك نزیكبوونەوەی زمانی شیعر و (23، 2112ویس، ((. )سەر بە پەخشان

، (پەخشانە شیعر)بنچینەیەك بۆ لەدایكبوونی ژانرێكی نوێ بەناوی زمانی پەخشانە بۆتە بنەما و 
دوو هونەرەیە بۆتە ماكی پەیدابوون و هاتنە ئارای هەروەها ئاوێتەبوونی ژانرەكانی ژێرچەتری ئەم 

چیرۆكی شیعری و )بدرێتە قەڵەم لە وێنەی ( ژانری دوو ڕەگ)بەشێك لە ژانرەكان، كە دەشێت بە 
یان ( پەخشان و شیعر)لەنێوان ئەوەی ژانرێكی ئاوێتەی نێوان ( پەخشانە شیعر(. )شانۆنامەی شیعری

ێڕوانینی وەكو ژانرێكی تایبەت و سەربەخۆ، بیروڕای لەلایەك و لەنێوان ت( شیعر و پەخشان)
عزالدین . د)جۆراوجۆری لەسەرە و بۆتە مەسەلەیەكی ئیشكالی، تازەترین بۆچوون ئەوەیە كەوا 

قەسیدەی )ئەولای وایە كەوا هێناویەتی، لەگەڵ ئەوەی ( إشكالیة قصیدة النثر)لە كتێبەكەیدا ( المناصرة
: ئەنجا دەڵێت. شتووە، بەڵام لای وایە؛ زاراوەیەكی گونجاوەوەكو هەڵەیەكی باو ڕۆی( پەخشان

قەسیدەی پەخشان دەقێكی كراوەیە بەڕووی جۆرە گێڕانەوەییەكانی پەخشان و خاوەنی پلەیەكی 
ئەنجا لە . ، واتە نووسینێكی ئازادە و هەر بۆیەشە دەقێكی ئەدەبی سەربەخۆیەتەبەرزی شیعرییە

قەسیدەی پەخشان ژانرێكی سەربەخۆیە : خاڵێكی جەوهەری و دەڵێئەنجامی لێكۆڵینەوەكانیدا دەگاتە 
، واتە لەو ناوەدا (مەبەست شیعرە)و دەقێكی كراوەیە لە ڕووی ژانرەكانی دیكە و بەرامبەرەكەیدا، 

قەسیدەی پەخشان دەقێكە  وەك چۆنە لەبەرابەر شیعر و گێڕانەوەدا، (سێیەم)ژانری ئەدەبی 
 (. 522، 2112المناصرة، ). ژانرەكانی پێشوو تێدەپەڕێنێت

(2) 

 )*(ئاوێتەبوونی ژانرەكان لە شیعری ڕوانگەدا

ر و جۆری فرەڕەهەند و كۆمەڵێك ژانڕەنگو نین ئەدەب داهێنراوێكی زمانی فرەوەكو دەزا
ئەدەبی جیاواز پێكدەهێنێت كە هەر یەكێكیان خاوەن خەسلەت و تایبەتمەندی ئەدەبی و هونەری 

لە هەندێكی دیكەدا  و ژانرانە لە هەندێك خەسلەت و تایبەتمەندیدا بەیەك دەگەنئەم جۆر و . تایبەتن
بۆ نموونە . لە یەكتر دادەبڕێن، زۆر جار ڕەگەز و تەكنیكەكانی ژانرێك دەخزێتە ناو ژانرێكی دیكەوە

ژانرێكی وەكو شیعر بەردەوام لە ڕەوتی پەرەسەندن و پێشكەوتنیدا لە هەوڵی خۆدەوڵەمەندكردن دا 
ژانرەكانی دیكەوە، لەوێنەی  ڕێكەوەندیلە ڕێگەی خواستن و وەرگرتنی هونەر و تەكنیك و  بوو

خواستنی هونەری گێڕانەوە لە چیرۆك و داستان و، هونەرەكان ململانە و فرە دەنگی و دیالۆگ و 
 (.012، 2100برهم، . )مەنەلۆگ لە شانۆ و درامادا

لە ئەدەبی كوردیدا، وەكو ( ەمۆدێر نیی)ی شیعری ڕوانگە وەكو سەرەتایەكی قۆناغی نوێخواز
لێرەوە بەگوێرەی ئەو دەق و تێكستانەی . ەیەك دیاردەكانی فرە ژانری تیادا ڕەنگی داوەتەوەئاوێن

دا، لەلایەن ڕوانگە خوازەكانەوە نووسراون و لە دیوان و (0321 – 71)لەكاتی خۆیدا لەنێوان ساڵانی 
ندا بڵاوكراونەتەوە، ئاوڕ لە هەندێ لایەنی ئاوێتەبوونی كۆمەڵە شیعر، یا لە گۆڤار و ڕۆژنامەكا

 . ژانرەكان لای ڕوانگەییەكان دەدەینەوە و نموونەی شیعریان بۆ دەهێنینەوە

 

 

 

                                                           
خۆی . بەرزەیە كە لێیەوە بەسەر شوێنە نزمەكانی دەوروبەریا دەڕوانێت ڕوانگە؛ بەواتای ئەو شوێنە )*(

ئازار، لەلایەن دەستەیەك لە ( 00)دا، دوابەدوای بەیاننامەی  0371بزووتنەوەیەكی ئەدەبی بوو لە مانگی نیسانی ساڵی 
جەمال  شاعیر و نووسەرانی كورد؛ شێركۆ بێكەس، حسین عارف، كاكە مەم بۆتانی، جەلال میرزا كەریم،

بانگەوزاێك لە ڕوانگەی )یەوە ڕاگەیێندراوە، ئەم بزووتنەوەیە لە ڕێگای بەیاننامەیەكەوە بە ناونیشانی (شارباژێڕی
ڕوانگە . دا بڵاوكراوەتەوە(هاوكاری)خۆیان بە خەڵك ناساند كەوا یەكەم جار لە ڕۆژنامەی ( ئەبیی نوێمانەوە

 – 71)وە و كە تەنیا لە نێوان ساڵانی (ڕوانگە)ە ناو، هەر بە ناوی بڵاوكراوەكیشیان هەبوو لەشێوەی گۆڤارێكی ناو ب
دا سێ ژمارەی لێ بڵاوبۆتەوە ئەم گۆڤارە وەكو ئورگانی بزووتنەوەكە وابوو، بەرهەم و داهێنانی شاعیر و (0372

. اوەتەوەتیادا بڵاوكر... ئەدیب و نووسەرانی سەر بە بزووتنەوەكەی، لە شیعر و چیرۆك و ڕەخنە و شانۆنامە و 
ڕوانگە لە دوایە بوو بە تەوژمێكی ئەدەبی بەهێز و بەربڵاو لە شێوەی ئاراستە و وەرچەرخانێكی ئەدەبی و 

شێخ نوری و گۆران و )ڕووناكبیری كەوا مێژووی ئەدەبی كوردی لە دوای نوێكردنەوەی یەكەم لەسەر دەستی 
وو بە خۆیە بینیوە و بۆتە شەقڵ و سیمای زاڵی بۆ دووەم جار لە دەیەی حەفتاكاندا لە سەدەی ڕابرد( هاوەڵانی

 .بەرهەمی ئەدەبی كوردی تاوەكو شەپۆڵە نوێخوازییەكانی دوای ڕاپەڕین

 : بنیاتی گێڕانەوە لە شیعری ڕوانگەدا -0

لە پەخشانە شیعردا كۆمەڵێك  ،سەردەمی ڕوانگە سەردەمی بووژانەوەی پەخشانە شیعرە
ڕەگەز و تەكنیكی هونەری هەن كە هەندێكیان سەر بە ژانری شیعر و هەندێكیشیان سەر بە ژانری 
پەخشانە، وەكو دەزانرێت حەكایەت و چیرۆك و ڕۆمان بەشێكن لە هونەرەكانی پەخشان یاخود 

زێكی بنچینەییە لە حەكایەت ڕەگە( السرد –گێڕانەوە )ژانرەكانی سەر بە كێڵگەی پەخشان، مەسەلەی 
و چیرۆك و ڕۆماندا، تەنانەت ئەم ژانرە پەخشانیانە بە ژانرگەلی گێڕانەوەیی دەناسرێن، لە پەخشانە 

ەوول و ڕوو وەڕگێڕان هەیە لە حدا جۆرێك لە تە( قەسیدەی پەخشان)شیعردا، یاخود وردتر بڵێین لە 
شێوازی گێڕانەوەوە، بە واتای لە ئامێزگرتنی خوازەی ڕەوانبێژییەوە بەرەو خوازەی بنیات لە ڕێگەی 

 ( 21، 2117الناصر، . )لە لایەن شیعرەوە( گێڕانەوە)هونەرەكانی پەخشان و لەوانەش 

بەرهەمی ( شیعر یان پەخشان) گێڕانەوە لە تێكستی ئەدەبیدا: ))هاتووە لە فەرهەنگی ئەدەبیدا
: دوو. تەی كەرەسەی گێڕانەوەكەیەدوو شت یا دوو توخمە؛ ڕووداو یان مێژوو، واتا ئەو بابە

هەر بابەتێك یان ناوەرۆكێك . گێڕانەوە خۆی، لێرەش بەپلەی یەكەم مەبەست لە چۆنییەتی گێڕانەوەیە
بەهای ئەدەبی و . كە پێی دەوترێت شێواز یان هونەری گێڕانەوە... دەشێ بە زۆر شێواز بگێڕدرێتەوە

 (.232، 2102عومەر، . )((دەكەوێبەهای جوانی لە هەر كارێكی ئەدەبیدا لێرەوە دەر

لە پەخشانە شیعردا یەكێك لەو تەكنیكانەی دەخرێتە خزمەتی  ستراتیژییەتی گوتاری شیعری 
ەڕووی مەسەلەی گێڕانەوەیە، واتە شیوازی چیرۆكئامێزانە یان حەكایەت لە خەیاڵكردن و خستن

. انیناسی لەدەق دابماڵێتبێ ئەوەی سیمای بنەڕەتی شیعرییەت و جو بۆچوون و بیرۆكەكانی شاعیر
دیاردەیەكی تازەو نوێ نییە لە شیعردا  ،ئامادەبوونی هونەری گێڕانەوە لەشیعری ڕوانگەدا

، 2115مەلا، . )بەشێوەیەكی گشتی و لەشیعری كوردیشدا بەشێوەیەكی تایبەتی پێشینەی دووری هەیە
دەكرێت و ڕەگەزەكانی دیكەی  لێرەدا مەبەست ئەوەیە كەوا توخمێكی گێڕانەوە تێكەڵ بە شیعرەكە. (2

لە باڵاوپانتایی دەقدا ڕەنگدانەوەی یش (ڕووداو، كەسایەتی، كات و شوێن)گێڕانەوەكەش، لەوێنەی 
سەبارەت بەدەقی شیعری موتوربەكراو بە ڕەگەزی گێڕانەوە ( عمر الطالب. د)لەم بارەوە . دەبێت
ەگرێت، بەپشتبەستن بەڕووداوێك یان گێڕانەوەیەكی شیعرییە شێوازێكی حەكایەتئامێز وەرد)) :دەڵێ

كۆمەڵە ڕووداوێك لە دووتوێی چوارچێوە و بنیاتێكی شیعریدا كە بەكاتوشوێنێكی دەرەكی یاخود 
ڵێكی ۆدەروونی سنوورداركراوە و تیایدا گوزارشت لە بیرۆكەیەك دەكرێتەوە كەوا كاراكتەر تیادا ڕ

هەروەها لە گەشەپێدان و بەرەوپێش بردنیشی لە ڕێگەی  ،بنەڕەتی و بزوێنەری لە ڕووداوەكەدە هەیە
دەكرێ قارەمانی چیرۆكەكە شاعیر خۆی ... زنجیرەی ڕووداوەكانەوە هەر لەسەرەتاوە تا كۆتایی و

 وەك چۆن ڕوویداوە بێت و ڕووداوگەلێك بگێڕێتەوە كە بەسەر خۆیدا هاتبێت، بەڵام گێڕانەوەیەك نا

أردینی، ((. )واقیع و ئەندێشە دەبات لەڕێگەی هەستی خەیاڵكردنەوە بەڵكو شاعیر پەنا بۆ ئاوێتەكردنی
 :، لێرەوە ئاوڕ لە چەند نموونەیەكی شیعری دەدەینەوە(05، 2100

 :دا دەڵێ(پرسیارێك)عەبدوڵلا پەشێو، لە شیعرێكیدا بەناونیشانی  -

 لەیادمە
 كۆتایی شەست و شەش بوو : ساڵ
 مەچەك بوو: شار

 ..ئێوارە بوو
 ..جاربۆ یەكەم 

 من هەستم كرد، بەتەنگیی شار
 تۆش هەستت كرد، بەتەنگیی شار

 دوور ڕۆیشتین
 لە سووچێكا پێك گەیشتین

 (22، 0372پەشێو، )      

یە زۆرجار هەر لەسەرەتاوە ناسنامەی خۆی ئاشكرا دەكات، (ڕاستەوخۆ)ئەم جۆرە گێڕانەوە 
تاد، ... هەبوو نەبوو، دەگێڕنەوە، ڕۆژهات و ڕۆژ رۆیشت: كاتێك بە دەستەواژەكانی وەكو

 : دا هاتووە(شێركۆ بێكەس)دەسپێدەكات وەك لەم نموونەشیعرییەی 

 خشل 
 گێڕایەوە.. دێرزەمانێ

 اركرد لە خشڵیشیعرێ خۆی ب
 ژنی سوڵتان

 ڕۆژ هات.. ڕۆژ ڕۆی
 كاتێ كە ژنی سوڵتان مرد
 :لەسەر فەرمایشتی سوڵتان

 ژن و،
 شل و،خ

 شیعرەكەیان
 پێكەوە ناشت 

 (02، 0372بێكەس، )        

لە ڕاستیدا بابەتی حەكایەت و گێڕانەوە لە شیعردا مەرج نییە بەگوێرەی یاسا و ڕێسا 
بچێت بەڕێوە، لەشیعردا ڕووداو وەك زنجیرە تابلۆیەكی كۆكراوە لە  ناسراوەكانی چیرۆك و ڕۆمان

، 0322اطیمش، . )چیرۆك و گێڕانەوە پێشكەش دەكرێت كە بە دەوری كەسایەتییەكاندا دەخوڵێنەوە
صلاح شوان، چیرۆكی دابڕانی خۆی و دڵدارەكەی دەگێڕێتەوە، لە هەندێك جێگا ئیستێك دەكات  (51

 : وێنەی ئێش و ئازارەكانی دەكێشێت و بە گێڕانەوە و حیكایەت

 چرۆی بەفر
 ..!لەیلێ، لەیلەكەم.. هۆ لەیلێ

 تاقە جارێك پێت گەیشتم 
 نەتهێشت غەمی پەرێزەكانت گوڵچن كەم 

 نەتهێشت بارانی ئارەزووم 
 اوێ بە ئاودڕەنەرمەكانی لەشتات

 ..شۆڕبێتەوە
 ڵقەكانی مانگ و ئەستێرەت بۆ بگرن

 گولیلكی كانیاوێكالە لێواری وەرزی زاینی 
 ماسی هەموو

 گڕستانەكانمت لە كۆشی وشكتدا   
 خەو لێ خست و 

 سەرمت خستە سەر تاشە بەردەكەی سیزیف و بەجێت هێشتم
 (022، 0372شوان، )         

 

وەرگرتووە بەو هۆیەی نموونە شیعرییەكان ( خودی)گێڕانەوە لەم نموونانەدا ئاراستەیەكی 
لەم  ،لیریكیش زیاتر لە دەوری موعاناتی خودی شاعیر دەخولێتەوەن و (لیریك)پارچەی شیعری 
 ئێوارەیە و كۆچ ئاگرە و ناكوژێتەوە: دا هاتووە(ئەنور قادر محەمەد)ی (زریان)بابەتە لە نامیلكەی 

 لە هەواری ماتی تەما
 دەواری دەروون هەڵئەدەم 
 بە كۆچەڕێی دووری خەما

 بارگەی وشەم بەڕێ ئەخەم
 لە دڵمایە؛ گەر ببارێ باوبۆرانێ

 هەسوونە زێڕینە و هەتاو

 ئەدا لە یەخەی بەهارێ
    *    *    * 

 هەورەكانی ئاسمانی شار 
 ئەفڕین( دەربەند)بۆ باوەشی گۆماوەكەی 

 ڵاو، هەواڵس... وتیان نامە 
 بۆ باوك و دایكت نانێری
 ئەی نامەی ئەوانت ناوێ 

 هەموو ڕۆژێ( سیروان)وتم 
 نێهەواڵیانم بۆ ئەهێ

 (93، 0372محەمەد، )          
. جۆرێكی تری گێڕانەوە، گێڕانەوەی وەسفییە كە لە شیعردا بە زۆرشێوە پێڕەوی لێدەكرێت

لێرەوە لە ڕێگەی وێنەكێشانی وەسفییەوە گێڕانەوە خاودەكرێتەوە یاخود دەوەستێندرێت، وێنەی 
سەعید، . )پێشكەش دەكرێت وەسفی وێنەیەكی زەینییە لەبارەی دیمەنێك یان شعورێك كە بە وشە

نیگاركێشان نەخشاندنی وێنەیە بە  لەم بوارەدا گوتەیەكی ناودارمان هەیە كە دەڵێ؛ (091، 2113
 ڕەنگ، بەڵام شیعر وێنەكێشانە بە وشە

 :دا دەڵێ(سكاڵای ئەستێرەیەكی تاساو)ڕەفیق سابیر، لە پارچەیەكیدا بەناونیشانی  -

 دوێنێ ئەستێرەی سیلاوی .. خوشەویستم 
 ..ئاسۆی ژیان 

 دوا فرمێسكی، قەتیس ماوی
 چاوی.. چاڵی 

 !.دەمی نەهەنگی شەولەبان.. ڕژایە ناو 
 دوا برژانگی هەڵوەریوی 

 بەتەزیوی
 ناوكۆشی، پەرژینی.. كەوتە 

 ..بێ ئەوینی   
 باخچەی زستان    

 (92، 0370، (2)ڕوانگە )         
 



14 
 

دا كەوا بابەتی لێكۆڵینەوەیەكی سەربەخۆی پێكهێناوە، (شێركۆ بێكەس)گێڕانەوە لە شیعری 
دەستنیشانی كردووە، بەجێ دەگەیەنێت لە؛ ئەركی ( جیرارجینیت)هەموو ئەركەكانی، وەك چۆن 

 (:91، 2112میمی، تال). گەیاندن، ئاراستەكردن، ئەركی ئایدۆلۆژی و لە دواییشدا گێڕانەوەیی

 نتەوقەكرد
 یەك لەسەر (زنجی)قەڵەمی 

 ڕاوەستا بوو.. كۆشكی سپی 
 :هاواری كرد
 تەوقە لەگەڵ كە بروسكە
 هەورا ئەكا

 ڕەگ
 ئەو مەلانەی بەئاسمانەوە ئەكوژرێن

 گەر ئەستێرەو پەڵە هەورو

 و هەتاویش( با)

 تاوانكەران بەدی نەكەن

 ش گوێی خۆی كەڕكا لێیان (ئاسۆ)

 شاخ و ئاویش لەبیریان كەن

 هتد .. هتد 

 تاقە درەختێ هەر ئەبێ بیانبینێ و 

 ناویان لەسەر

 !ڕەگەكانی خۆی بنووسێ

 (02 – 2، 0372بێكەس، )        

بڵاوكردۆتەوە، كەوا گێڕانەوەیە لە ( هەستی یاخیبوون)دەقێكی بەناونیشانی ( محمد بەدری)
وەكو ژانرێكی سەربەخۆ ( ژیننامە)سیاقی ژیننامەدا، كە لە ڕووی تیورییەوە دەشێ بە تێچینكردنی 

 :لەباڵ شیعردا سەیر بكرێت

 لە شارێكی لە بیر چووا

 ...لە دایكبووم 

 لە گۆمی ئازار و خەما

 ...پەروەردە بووم 

 شارەكەمان،

 هاوارێك بوو

 لەناو گێژاوی ونبوونا

 ئەتوایەوە

 ڕووبارێك بوو

 هەناسەكەی 

 لافاوێك بوو

 بەناو گەروووی داگیركەرا 

 ..ئەڕژایەوە 

 (39، 0370، (2)ڕوانگە )          

 

 :بنیاتی درامی لە شیعری ڕوانگەدا -2

مەسەلەی بنیاتی درامی شیعر لە بنچینەدا لەسەر بنەمای تیورەكەی ئەرستۆدا داڕێژراوە، شیعر 
دا، پەیامی شانۆ (لیریك)وەكو چوارچێوەیەك، جگە لە خەمەكانی خودی شاعیر خۆی لە بابەتی 

یشی گەیاندووە، بۆیە لە ئاواكردنی بنیاتی تەلاری خۆیشیدا (مەلحەمە)و پەیامی داستان  (دراما)
. بەمەبەستی خۆ دەوڵەمەندكردن و ڕازاندنەوەی ناوەرۆكدا، سوودی لە ڕەگەزەكانی دراما وەرگرتووە

لە دوایەش وەكو یەكێك لە دیاردەكانی نوێخوازی و كرانەوە بەڕووی (. 093، 2112عەبدوڵلا، )
بەو جۆرەش . نرەكانی تردا ڕەگەزەكانی شیعر و ڕەگەزەكانی دراما ئاوێتە و تێكەڵاوی یەكتر دەبنژا

گوتوویەتی؛ كە شیعر هونەری هەموو هونەرەكانە، بۆیە لە توانایدا هەیە هەموو ژانرو ( هیگل)كەوا 
، لیریك، (029، 2117شغیدل، . )هونەرەكانی تر، لەوانەش دراما و ڕەگەزەكانی دراما بگرێتە خۆی

پارچەیەكی وێژدانی و خودی سنووردارە و بە زۆری تەعبیر لە ئەزموونێكی تایبەتی شاعیر 

ی (غەزەل)ئەم كورتی و سنووردارییە بۆ لیریك وەكو ناوەرۆك و قالبێكی شیعری لە . دەكاتەوە
بەڵام قەسیدەی . ماوەتەوە وەك خاسیەت و تایبەتمەندییەكی شیعری یكلاسیكییەوە بەمیرات بۆ

درامی، هەر دیسان بەگوێرەی تایبەتمەندی و سروشتی شیعری، هەم پارچەیەكی درێژ و هەمیش 
بەسەریدا زاڵ دەبێت، باس لە ڕووداو و ململانێكان دەكات و لەم پێناوەدا سوود لە ( بابەتی)بنیاتی 

تابلۆكان بەدوای یەكدا ڕێكدەخرێن، ڕووداو بەرەبەرە رێت، دەیمەن و تەكنیكەكانی شانۆ وەردەگ
هەڵدەكشێت و پەرە دەستێنێت، چارەسەرەكان لەڕێگەی كێشمەكێشی نێوان كەسێتی و كاراكتەر و 

ئەم ئاوێتەبوونەی شیعر و ( 72، 0322اطیمش، . )لایەنەكان و دەنگە جیاوازەكانەوە دەخرێتەڕووو
هەرە دیار و كاریگەرەكانی هونەری دراماوە بە ئەنجام دەگات كە ئەوانیش دراما لە ڕێگەی تەكنیكە 

 .بریتیین لە؛ دیالۆگ و فرە دەنگی

یەكێك لە تایبەتمەندییەكانی هونەری شانۆ و دراما گفتوگۆی نێوان كەس و ( دیالۆگ) 
كاراكتەرەكانە كە بە شێوەیەكی ڕوون و بابەتی دەدوێن و گرینگی و بایەخیشی لەوەدا 

یاردەكەوێت كەوا سروشتی ململانە و توانای عەقلی هێز و لایەنە بەریەككەوتووەكان ئاشكرا بەد
لە قەسیدەی درامیدا كەسەكان و لایەنەكان خاسییەتێكی ڕەمزیان ( 007، 2105ابو مصطفی، . )دەكات

دەبێت، یا لە شێوەی دەمامكدا شاعیر خۆی لە پشت كاراكتەرەكانەوە حەشار دەدا و بە زمانی 
هات و . وانەوە دەدوێت، كێشەكان دەورووژێنێت و پرسی ململانە و چارەسەرەكان دەخاتە ڕووئە

بكەین، ( ئەنوەر قادر محەمەد)ی (وەرزی سەرهەڵدانی فەرهاد)لایەنەوە خوێندنەوە بۆ قەسیدەی لەم 
دەبینین ڕووداو و ململانە چارەنووس سازەكان لە ڕێگەی فرە دەنگی و دایالۆگی نێوان لایەنە 

بەڕێوەدەچن و هەر لەم ڕێگەیەشەوە دەگەن بە ( فەرهاد، شیرین، كۆرس، پیرێژن)سەرەكییەكانەوە 
 :ئەنجام و چارەسەر

 :كۆرس -
 !فەرهاد! .. فەرهاد

 قوڵنگەكەت بوەشێنە
 لە دڵی ڕەقی بێستوونا

 بۆ شارێكی برسی و تینوو
 گوڵ بڕوێنە... ئاو دەربێنە 

 !فەرهاد! ... فەرهاد
 :شیرین -

 !گیانهۆ فەرهاد 
 نیگاكانم سۆماییان داهاتووە،

 ڕووەو ڕێگای ئاڵی بەیان 

 تینی چاویان هەڵخستووە
 بۆ هاتنت شار برسییە

 شار تینووە
........................................ 
........................................ 

 :پیرەژن -
 كەلەشێرێكی ناوەختم

 لە دەرگای ماڵەكانتان ئەقووقێنم
 پەپوویەكم لاوانەوەی وێرانكاریی

 لە هێلانەی پیرۆزەیی ئاسمانی شارا ئەخوێنم
 ڕێچكەی ڕەشی زۆنگاوم و لە گەردنی سپی شارام

 گرمەی سووری كڕێوەم و لە چاوی سەوزی بەهارام
 فەرهاد كوژەم، فەرهاد نایە

 ئاو دەرنایە... گوڵ ناڕوێ 
 فەرهاد ئەمرێ و ئاواتەكەی بەدی نایە 

................................... 
.................................. 

 :فەرهاد -
 گەرچی دڕكی پەنجەی زبری سەرما و سەهۆڵ

 مەمكی كاڵی بەهار ئەڕنێ
 لە هەوارە دوورەكانا! .. گەرچی گیانە

 كۆچی ماتم بە فرمێسك و زەردەخەنە 
 نێدەواری غەریبی ئەچ
................................... 
.................................. 

 !بەڵێ ئەی دەنگ
 ئەشكەوتی قووڵ نركەی گیانت ئەتاسێنێ

 لاوكی سوور سنگی كپی چیاكانمان ئەهەژێنێ
 باخی زڕی لێوی زەردی مناڵەكان 

 زەردەخەنەی شیرین ئەگرێ

 ئاو بۆ گەرووی شار ڕێگا ئەگرێ ریابڕوو
 گیانی تینووی ڕەشبەڵەكمان.. مردن ئەمرێ 

 ..ر ئەگرێ ئاگ
 زرمە و تەقەی شۆڕەسواری خۆر لەچاومان 

 بەری بەرزی ئاسمان ئەگرێ 
 شاباشی خوێن بۆ مەرگی شەو فڕێ ئەدرێ

 شیرین دەسڕی سەرچۆپی بۆ وەرزی هاتنم ئەگرێ
 (03، 0370محەمەد، )         

تێنوێتیم من )لاپەڕەی لە كۆمەڵە شیعری ( 02)، و (شێركۆ بێكەس)قەسیدەیەكی درێژی ( گینگل)
، لە یەبنیاتی درامی سیمای زاڵ و دیاری باڵا و پەیكەری بنیاتنانی قەسیدەكە. گرتۆتەوە( بەگڕ ئەشكێ

بنیاتی درامی لە درێژەی قەسیدەكەدا ئەم هونەر و تەكنیكانە بەدی دەكرێن؛ ڕەگەزە دیارەكانی 
كەسی بەرامبەر لە ، دواندنی (گفتوگۆی ناوەكی)گێڕانەوە لەڕێی تەكنیكی مەنەلۆگ و خۆدواندن 

گلگامش، ئەنكیدۆ، ئۆدیب، )ڕێگای پرسیار و وەڵام، هێنانەوەی ڕەمز و سمبۆڵە جیهانییەكان لە وێنەی 
كەوا ئامادەییان هەیە لە ( گەلێكی تریش... ماركس، محەمەد، یەهودا، مەسیح، پرۆتۆس، پیكاسۆ 

داوەكان، لەبەرامبەردا شاعیر پانتایی دەقدا وەكو كاراكتەر و فاكتەری بزوێنەر و دروستكەری ڕوو
بەدوای فریادڕەسێكدا وێلە، فریادڕەسێك لەسەر شێوەی ڕەمزەكانی پێشوو، لە مێژوودا بۆی 

دا كە شیعرەكەش هەر لەپێناوی ئەودا (حسەین)ئەگەڕێت تاوەكو ئەیدۆزێتەوە، لەسەر شێوەی 
 : نووسراوە

 بۆت ئەگەڕێم و نیوەشەو لەناو گومانی ساتەكانیا،
 ((بیرەكانم ئەمبێژنەوە. ))اسووڕم ئەد

 خەوی ئاسمانێكە نەزۆك،: سووڕم ئەدا و لە چۆلێكا كە ئاو
 ((قاچەكانم ئەمگێڕنەوە. ))جێم ئەهێڵێ

 جێم ئەهێڵێ و خێڵی ترسی جێ نیشتە لەناو قورگی نەهەنگا، 
 ((دەستەكانم ئەمڕننەوە. ))دۆزنەوەئەم

 تاوانا،ئەمدۆزنەوە و بەستوونی یەك بە یەكی دەوارەكانی 
 ((لەشم لەسەرم ون ئەبێ. ))ئەمبەستنەوە

 سەرم كتێبێكی كۆنە لەناو تاقی مێژوویەكا دانراوە، ))
  –سەر لەسەر سەر هەڵچنراوە  –تۆزی شپرزەیی ئەیخوا 

 ((ئەڵكێن بەقاچی جاڵجالۆكەی ڕۆژەكانا.. خەتەكانیان داون 
 .لەشم خوانێكە لەژووری نەوسەكانما ڕا خراوە

 نیوە شەو هەرێمێكە بێ دەنگیی داگیری ئەكابۆت ئەگەڕێم و 
 خەوە خۆری ئەم هەرێمەی خەسانووە* 

 .خەو لەم هەرێمەدا دەركەن.. خەو بكوژن 
شاعیر بەم قوفلەی دوایی لەبەشی یەكەمی تێكستەكەیدا پەردە لە ڕووی كرۆكی كێشەكە 

 ڕادەماڵێت؛

 .!خەوە خۆری ئەم هەرێمەی خەسانووە -
 بەگەڕان بەدوای فریادڕەسێكدا پاتەبوونەوە و تەدویرەوە درێژەئەنجا لە ڕێگەی هونەری 

 :دەدات
..................................... 
.................................... 

 بۆت ئەگەڕێم و نیوە شەو خەرەندێكە دەس ئەنێتە بینی وشەم 
 . بۆت ئەگەڕێم و نیوە شەو تابووتێكە جیهانی تیا ڕاكشاوە

................................... 
.................................. 

 ڕەوانەی دۆزەخ كراو پەشیمانە ( ئۆدیب)ئەی كێ ئەڵێ * 
 ... !!ئەی كێ ناڵی .. ئەی كێ ئەڵێ .. ئەی كێ ناڵێ * 

ئەم دیالۆگە ناوەكییە ڕاڕا و گوماناوییە درێژەی دەبێت لەسەر ڕێژەی پرسیاری بێ وەڵام، كێ 
 : دواتر دەگەڕێتەوە سەر موناجاتەكانی پێشووی! ئەڵێ و كێ ناڵێ

 !بۆت ئەگەڕێم و گالیسكەی ئەم شەوە زەنگە سەرەولێژ
 .بەدوای خۆیدا ڕائەكێشێ.. ترسی كۆیلەم 
................................... 

.................................. 
 ..بدوێ (( مەم))وەك 

 ((دەیدەموونە))چۆن ئەهێڵێ گیای هەناسەی 
 لە زەلكاوی سییەكانی پیرێژنی فەرهاد كوژەی، 

 چۆن ئەهێڵێ.. ڕقا بڕوێ 
 .دەمامكەكان هەڵبەنەوە ئەم شانۆیە هەرەس دێنێ* 

 .دێنێدەمامكەكان هەڵبەنەوە ئەم شانۆیە هەرەس 

دا بەپێی دوو شێواز بنیات (شێركۆ)بنیاتی گێڕانەوە، وەكو چۆن بنیاتی درامیش لە شیعری 
نراوە؛ یەكیان وەسفە، كە لە ڕێگەی كات و شوێنە وەسفكراوەكاندا بنیات دەنرێت، دووەمیان لایەنی 

وازەیی لە چ حەقیقی بن چ خدرامیەكەیە كە ئەویش لە ڕێگەی بەیەكەوە گرێدانی كەسایەتییەكانەوە 
ڕێگەی دیالۆگەوە كەوا بە ئەركی بەیەكەوە گرێدانی واتا و بیرۆكەكان نێوان كەسەكانەوە هەڵدەستێت 

ئەم هەڵكشان و داكشانە لە ( 092، 2112التمیمی، . )چ لە ئاستی دەلالیەوە بێت یاخود دەروونی
 : درێژەی قەسیدەكەدا بەردەوامی هەیە، تاوێك لەڕێی پرسیار و وەڵامە نامەكان

 تۆ كێی.. تۆ كێی  -
 !هەتاوێكم بەبێ ئاسۆ -
 دەركراوی؟ -
- ......................... 
 چۆن هەڵ ئەكەی؟ -
 نان بەبێ شەرمی ناوچەوان نابرژێنم -
 منت دیوە -
 بینی كە مردنم لە لێواری ترسا -
 ناوت چییە؟ -
 ناوت چییە؟ -

 بۆت ئەگەڕێم و ئەم شەوە لە وێرانەی زەمینێكا ڕەنگی گومان، 

 ..ئاینزاكانا ئەڕێژێ بەچوار دەوری 

 (02 – 5، 0379بێكەس، )         

ئەم دیالۆگ و مەنۆلۆگ و هەڵكشان و داكشانەی لە چینەكانی تێكستەكەدا بەدی دەكرێت، لە 
لێ ( كە شاعیر خۆیەتی)یەكەم هەنگاودا ئاوێتەبوونی ئاخاوتنی نێوان كارەكتەرەكان و گێڕەڕەوەكە 

و ئەو هەڵكشان و داكشان و گواستنەوە و گێڕانەوەیە لە هەر ئەنجا لە دوایەشدا هەمو. دەكەوێتەوە
بارودۆخ و شێوەیەكدا بێت، بە كە نالی هەست و تێگەیشتن و فەلسەفەی شاعیردا تێپەڕدەبێت لە 

 (.07، 2101عروس، . )ئاراستەكردنی هێڵەكانی قەسیدەكەدا

تی درامی ڕایەڵ و دا، بنیا(دڵدارەكەم)لە كۆمەڵە شیعری ( كۆچێكی بێ سەروشوێن)قەسیدەی 
( دڵدارەكەی)و ئاخێوەرە نادیارەكەی بەرامبەری ( شاعیر)هۆنینەوەی پێكهێناوە، دیالۆگ لەنێوان پۆی 

 : بۆتە دەروازەیەك بۆ تێكستەكە

 گەڵایەكی غەمباری دەم* 
 ڕووباری بەفراوی مەرگی

 ..ئەڕۆیت و ناگەڕێیتەوە 
 لە بیابانێكی وشك و برینگی ناولەپی شەوا  
 كەس ناتناسی و .. كەس ناناسی و   

 بیرم ئەكەی       
 هەر شەوەی .. بیرم ئەكەیت و، بیرت ئەكەم و

 لە قوژبنێكی تاریكی
 مەیخانەیەكی بەغدادا

 باست ئەكەم .. ئەخۆمەوە و 
 باست ئەكەم و، ئەگریم و ئەخۆمەوە   
 .تا لە بیرم ئەچێتەوە   

............................... 
 جێگای بەرزەوخۆر * 

 تۆ هێشتا مەلیكی بەرزە فڕیت
 ئەترسم ڕەهێڵەی غەمی ئەم بەهارە 

 پەكت بخات.. پەڕ و باڵت تەڕ بكات و 
 نەتبینمەوە    
 جێم مەهێڵە    

 خۆشەویستم ڕووبارێكی بەهارەیە
 دڵیشم ئەكەمە پاپۆڕ

 بۆ لوتكەی كام چیات ئەوێ 
 سەرت ئەخەم     

 جێم مەهێڵە     
 (027 – 029، 0372، شوان)         

 

 :بنیاتی گوتاری سیاسی لە شیعری ڕوانگەدا -9

ڕەگێكی  لە شیعری كوردیدا( نەتەوەیی، نیشتمانی و چینایەتی)ڕەنگدانەوەی بیری سیاسی 
بەڵام لەسەردەمی . دوورو قووڵی هەیە، پێشیەكەی بۆ شیعر و بەرهەمی خانی و حاجی دەگەڕێتەوە

شیعری نوێگەری كوردیدا، جۆرێك لە جیهانبینی سیاسی بەدی دەكرێت و خاوەنەكەی زیاتر لە 

ۆژی كەسێكی سیاسەتمەدار دەچێت و لە ڕێگەی بڕەو پێدان و بەڕێكردنی گوتارێكی سیاسی و ئایدۆل
گوتاری سیاسی سەر بەدنیای پەخشانە و . لە هەوڵی قەناعەت پێكردن و قایلكردنی خوێنەر دایە

دەرەتانێك بۆ گوزارشتكردن لە بیروباوەڕ و خستنەڕووی هەڵوێست و بیروڕاكان ))بریتییە لە 
 لەئاست مەسەلە سیاسیەكاندا لەوێنەی، شێوەی حوكمڕانی و دیموكراتییەت و چۆنییەتی دابەشكردن

گوتارێكە لە هەوڵی قەناعەتپێهێنانی بەرامبەرەكەی دایە . و جیاكردنەوەی دەسەڵاتەكان و جۆرەكانی
(. 72، 2102روابح، ((. )بە ڕاستی و دروستی بانگەوازەكەی لە ڕێگەی هێنانەوەی بەڵگە و دەلیلەوە

ی لەلایەن لێرەوە گوتاری سیاسی دەبێتە بوارێك بۆ هەڵوێست نواندن سەبارەت بە كێشەیەكی سیاس
بەهۆی ئەم بارودۆخە سیاسییەی . كەسێكی داهێنەرەوە، گوتاربێژ، یا سیاسەتمەدار، یا شاعیرێك بێت

كەوا گەلی كورد لە شەستەكان و حەفتاكاندا تیایدا هەلیكردووە و بزووتنەوەی ڕوانگەش لە ئان و 
گێڕانەی یاخی بۆیە بەشێك لە بەرهەمی ڕوانگە خۆی لە گوتارێكی سیاسی و شۆڕش ،ساتدا بووە

گوتاری سیاسی و یاخیبوون بۆتە بەرنامەی كار و دەربڕین لای ڕوانگەییەكان . نزیك كردۆتەوە
ئەگەرچی وەكو پێداویستییەكی چەمكی شۆڕشگێڕانەی ڕووت هاتووە، نەوەك ڕەنگدانەوەی بیرێكی 

 (.090، 2112بەرزنجی، . )فەلسەفی بێت

 :دەڵێ( ستی یاخیبوونهە)لە تێكستێكدا بە ناونیشانی ( محمد بدری)

 وەك ڕەشەبا
 لەچلەی ساردی زستانا

 دەرئەكەوم
 بەسەر لوتكەی شاخەكان

 سەرئەكەوم 
 لە هاوێنی دەروون گەرما

 ئەنەڕێنم 
 تەختی داگیركەر هەڵئەدەم

 بە ئاسمان ئەبڕووخێنم
 (33، 0370، (ڕوانگە)         

 :دا دەڵێ!(خەمی یاخیبوو.. سێ بڕگە )لە ( سامی شۆڕش)

 ..تۆپەڵە ڕقێ  مەم دەكەیخۆشەویست
 دەینێمە ناو پەرژینی وشكەڵی گیانت

 دەتوێمەوە
 لە دەریای ئارەقە و خوێنی چەوساوەكان 

 ..دەتەقێ .. تا 
 هاڵاوی دەبێتە خۆرێكی چاوسوور.. تا 

 دەچەقێ.. ڕەق .. لەگەردنی ئەم شەوە بێ ئامانەدا 
 تاسەی لێوی .. ئەوسا گیانە 

 ، .. تینووم بۆ ماچ 
 كێوی.. چۆن ماكی داربەڕوو 
 دەمژێ.. دەروون پڕ بوركان 

 .دەڕژێ.. بەگوڕ .. بۆ ناو كوورەی گیانت .. وا .. ئا 
 (99، 0370ڕوانگە، )          

جەلالی )ئەم دیاردەی ئاوێزانبوونەی گوتاری سیاسی و شیعر لە بەرهەمی ئەو ڕۆژگارەی 
كە یەكێك لە ڕابەرەكانی بزووتنەوەكە بووە، زۆر بە ڕاشكاوی دەرئەكەوێت، لە  )*(دا(میرزا كەریم

ئاست ئەو دەقانەی شاعیر، كە لەو ڕۆژگارەدا دەبیندرێن دوو تێبینی خۆیان بەزەقی نمایش دەكەن؛ 
یەكیان ئەوەیە كە دەقەكان بەگشتی تا ئەندازەیەكی زۆر خۆیان لە گوتارێكی سیاسی و ئایدۆلۆژی 

تێبینی دووەمیش هەر لەمەوە دێت، كەوا خوێنەر لە خوێندنەوەی دەقەكاندا . كردۆتەوە ڕووت نزیك
جیاوازییەكی بنیادی ئەوتۆ بەدی ناكات و دەشێ هەموویان بەیەكەوە بلكێندرێت و وەك یەك تێكست 

بۆ لێرەدا لە هەر تێكستە و كۆپلەیەك بە نموونە بە دوای یەكدا دێنینەوە، . مامەڵەیان لەگەڵدا بكرێت
 :ئەوەی هەردوو دیاردەكە خۆیان بنوێنن

 ئینسانێكا.. لە گیانێكا  -
 الە قووڵایی ئاسمانێك

 لە شڵپەی خوێنی جوانێكا
 لە كسپە و چزەی ژانێكا

 زۆر شت بینرا، ئێجگار نوێبوون
     *    *    * 

 بۆ گەل 
 مەشخەل

 چرای ڕێبوون
 وای كرد پێڵووی چاولێكنەنرێ

                                                           
لەم دواییانە هەموو تێكست و شیعرە پەرش و بڵاوەكانی شاعیر كە لەو ( كاك سەباح ڕەنجدەر)هاوڕێی شاعیرمان  )*(

( ڕوانینەكانی چاوی شەقام)لە نامیلكەیەكدا بەناونیشانی . وەسەردەمەدا لە گۆڤار و ڕۆژنامەكاندا بڵاوكراونەتە
 (.2112میرزا كەریم، )بگەڕێوە بۆ . كۆكردۆتەوە و بەپێشەكی و پەراوێزەوە چاپ و بڵاوی كردونەتەوە

 ی ئەو بڕوایەلە ڕووی تیشك
 هەژاری شار هەنگاو بنێ

 بەرەو سەختی ئەو ڕێگایە
 كە نان 

 ژیان
 بەختیاری بۆ ئەم تیایە

 (27بڕوای شار، ل )         
 گوێ شلی ئەو وتانەم لە شەوەزەنگا -

 چرپەیانە لە خامۆشی تاری سنگا
 ئەو سكاڵا تاڵەی هەردەم

 هەڵدەڕێژێ زووخاوی خەم 
 ئەو پرسیارە، بێ وەڵامەی، ڕێی پێنابەم

 نەتێی ئەگەم 
 نەئەشتوانم لێی هەڵبێم و خۆم دەرباز كەم

 (90، ل نڕازێكی دەروو)          
 ئەتانەوێ من بناسن -

 من عاشقی ڕێگایەكم مەرگی تیا بێ
 كە هەڵوێست مرد، بۆچی نابێ؟

 دەروون شیعری شۆڕشێكی تری تیابێ
 (92ڕازەكانی هەفتە، ل )          

 ئەیگێڕێتەوە: داستانەكەی شار -
 پێشەوایەك مرد كەس بۆی نەگریا

 ڕابەرێكی تر، وا بەڕێگەوە
 هەبێ؟ ئەمجارە پێشوازی بكا؟ 

    *      *     * 
 لەم شارە : ئەڵێ

 وی لاشەی كرمە ڕێزگۆشتی ڕزی
 بۆ جانەوەری پەنای سێدارە

 ئەكرا بە پارووی خۆراكی بە پێز 
 (93داستانی شار، ل )          

 ئەتانزانی پەری ئاوات -
 كەژاوەی دڵداری ئاوارەوەلە 

 نایەت.. نەبێ 
 ئەتانزانی كەشتی شادی، 
 لە ڕۆخی زامی دەریاوە

 نایەت. نەبێ
 شنەی ئاڵا لەتاو ڕێژنەی. ئەتانزانی

 ڕاستبوونەوەی سێدارەوە 
 نایەت . نەبێ

 (32ڕێگا، ل )          
 براكانم دەنگی شۆڕش -

 تەقەی ناو سەنگەری ئەوێ
 زاری شۆڕش. براكانم
 تۆقێنەری ئەوێنەڕەی 
 شۆڕش، شۆڕش. براكانم

 بەڵێ شۆڕش
 بازووی ڕووخێنەری ئەوێ

 بیری نوێی ڕەهبەری ئەوێ 
 (73بەشێكی تر لە گاتاكان، ل )         

 ..ئەی كوردستانی پێشمەرگە  -
 ڕاستە دڵی چیاكانت، 
 چاوی گەشی مناڵانت

 ئەمساڵ پڕ شایی و ئاهەنگە 
 ڕەنگە. قسە، هێشتا. بەڵام

 .مەرامخواست و 
 یاقووتێكی شەو چراخی

 ناو گەرووی تاری نەهەنگە
 (23یاد و یاقووت و نەهەنگ، ل )         

ڕوانگەییەكان، بە بەهانەی ( سیاسی)لێرەدا ڕەنگە بتوانین بڵێین كە زمان و گوتاری شیعری 
 واقیعییەت و پابەندبوونەوە بۆتە جۆرێك لە دروشم و بانگەوازی سیاسی، كە خەوشێكی زۆری بە

بنیاتی شیعری گەیاندووە و بۆتە نەریتێك لە پڕوپاگندەی سیاسی كە لە مەیدانی ڕەخنە و هونەردا 
بەڵام بەپێویستی نازانین زیاتری . لەم بارەوە نموونەی زۆرمان لە بەردەستە. ئەمڕۆ قبوڵكراو نەبێت

 .لەسەر بدوێین

 

 

 (ئاوێتەبوونی هونەرەكان)ڕوانگە و شیعری پۆستەر  -3

ئەدەب، )دا لەپێنج بەشدا پۆلین كراون (گریك)نەكان هەر لەسەرەتاوە و لەسەردەمی هونەرە جوا
لەو ناوەدا هونەری ئەدەب و بەتایبەتیش ژانری شیعر (. نیگاركێشان، پەیكەر تاشی، سەما و مۆسیقا

وەك بەشێك لە هونەرە جوانەكان، توانیویەتی سوود لە هەموو هونەرەكانی دیكە وەربگرێت و 
لەقتە و )تەنانەت لە ڕێگەی وێنەگرتن و تەكنیكی . بە جۆرێك ئاوێتە و ئاوێزانیان ببێتهەریەكە و 

یەكێك لە سیما دیارەكانی . توانیویەتی سوود لە هونەری سینەماش وەربگرێت (دیمەن و مەشهەدەوە
. ە(شیعری پۆستەر یاخود پۆستەرە شیعر)ئاوێتەبوونی هونەرەكان لە شیعری ڕوانگەدا، داهێنانی 

تەر سەر بە جیهانی شێوەكاری و نیگاركێشانە و بریتییە لە كاغەزێكی چاپكراو كەوا دروشمێك پۆس
یا وێنەیەكی بەرامبەر و ڕاستەوخۆی لێ دەكێشرێت و لە شوێنێكدا هەڵدەواسرێت، تاوەكو بینەر 

 –البوسترات  –الملصقات ) .بەخێرایی زانیارییەكان لەبارەی بابەتەكەوە وەربگرێت
educod.me795772) 

ەی هونەری شێوەكاری لە شیعری ڕوانگەدا وەكو فۆرمێكی ئەدەبی هاوچەرخ ئەم بابەت
، كە واتایەكی سەربەخۆ و تەواو بدات (لە شێوەی كۆپلەیەك)لەشێوەی كورتیلە شیعرێكی چەند دێری 

و  تیایدا پشت بەچڕی و خەستی و كورتبڕییەكی تەواو دەبەسترێت لە دەربڕین و بەدەستەوە
بۆ یەكەمجار ئەم ئەزموونەی لە شیعردا تاقی ( شێركۆ بێكەس( )52، 2103محەمەد، . )داڕشتندا

لە پاشان ئەم فۆرمە شیعرییە هاوشێوەی جیاجیای لێ كەوتۆتەوە بەناوی كورتیلە شیعر، . كردۆتەوە
كەوا شاعیر مەبەستی بەرودوا لەم كارسازییە ئەدەبییە ئەوەیە . تاد... شیعری هایكۆ موبایلە شیعر، 

وێنە و بیرۆكەیەكی شیعری، هاوشێوەی پۆستەر و پورترتێكی شێوەكاری، لە ڕێگەی چنینی 
 .)*(سفتوسۆلی وشە و فرێز و ڕستەكانەوە لە فۆرمێكی كورت و چڕوپڕدا بە خوێنەر بگەیەنێت

                                                           
( پۆستەر لە پێشەنگای شیعرێكی كۆچەردا 01)تێكستێكی لەم جۆرەی بە ناونیشانی ( شێركۆ بێكەس)بۆ یەكەمجار  )*(

نوسخەیەكی ئەو لاپەڕەی ڕۆژنامەكە لەلای ئێمە )دا بڵاوكردۆتەوە (0375)دا و لە هاوینی (هاوكاری)لە ڕۆژنامەی 
دا بڵاوكردۆتەوە كەوا (0372)لە ساڵی ( كازیوە)لە پاشان كۆمەڵە شیعرێكی لە بەرگێكدا بەناوی (. پارێزراوە

 باڵا
 ئازارێكی باڵا بەرزم

 انیشبێ ئەوەی بچمە سەر
 .خەمێكی تر

 تەنیا بەسەر هەڵبڕینێ
 لە كوێ بێ ئەیبینمبرین 

 هەژار لە كوێ بێ ئەمبینیێ
    *      *     * 

 هەنگوین
 :پرسی(( نالی))
 !هەنگوین چ ڕۆژێ پەیدا بوو؟ -
 :پێكەوە وتیان(( مەم و زین))
 هەنگوین -

 ئەو ڕۆژە پەیدا بوو
 ی دەمی دوو دڵدار((شانە))كە 

 بەخێو كرد و ..  یان((چما))هەنگی 
 ..لە لادێوە 

 !ناردیانە شار
   *     *    * 

 كۆبوونەوە
 لە ئەمریكای خواروودا

 شەو بە دزیی مەخفەرەوە
 ..چەند سنوورێ كۆبوونەوە 

 بڕیاریان دا كە یەكتریی 
 بسڕنەوە

   *    *   * 
 سووتان 

 ..بە پلیكانەی ترسدا 

                                                                                                                                                                                                 

بەتایبەت لای . ئەم ئەزموونە لە شیعری عەرەبی عێراقیدا تاقی كراوەتەوە( شیعری پۆستەر)سەرلەبەری بریتییە لە 
 (03، 2117شغیدل، ): بگەڕێوە بۆ(. اوراق الزوال)لە كۆمەڵە شیعری ( سامی مهدی)

 تاریكی هەروەكو دزێ
 ..بۆ دەروونم شۆڕ ئەبۆوە 

 ..كاتێ گەیشتە ناو دڵم 
 دەستی.. ویستی 

 ..ڕابكێشێ  
 ..لە پڕێكدا 

 و خۆشەویستم داگیرسان
 تاریكی و ترسم تیا سووتان

   *     *     * 
 لافاو 

 :لافاو بە ماسی وت
 هۆی تووڕەبوونی لێشاوم

 ..گەلێك زۆرە 
 بەڵام هۆی هەرە گەورەیان

 لەبەر سەربەستی ماسییە و 
 دژی تۆڕە
 (22 – 5، 0372بێكەس، )         

 

 :عر و مێژووئاوێتەبوونی شی -5

مەبەست ئاوڕدانەوەیە لە ڕووداو و قارەمانەكانی مێژوو و گێڕانەوەی چیرۆك و سەربردەیانە 
لە ڕێگەی فراوانكردنی فەزای قەسیدە بەمیكانیزمەكانی پەخشان و كرانەوە بەڕووی ڕووداوە 

لێرەدا تەوزیفكردنی مێژوو لە . مێژووییەكان كەوا كۆمەڵ یا میللەت لەسەردەمێكدا پێیدا تێپەڕیوە
یعردا، بەواتەی موتوربەكردنی دەقی شیعری بەچیرۆك و ڕووداوەكانی مێژووی ڕابردوو بە ش

قەسیدەی ڕووداوی )تێپەڕین بەلای گرینگی و بایەخی كەسایەتی و كارەكتەرەكانەوە، دەبێت بە 
( 2105، 0333الصگر، )، وەكو یەكێك لە سیماكانی تێكەڵاوی و كارلێكی ژانرە ئەدەبییەكان (مێژوویی

هەموو حالێكدا گونجاندنی ڕاستییەكانی مێژوو لە شیعردا، یا لە چۆنایەتی و كروئاكارێكی شیعریدا، لە 
دەبێت وەكو شیعر و وەكو ئەدەب مامەڵەی لەگەڵدا بكرێت، نموونەی ئەمجۆرەش لەئەدەبی هەموو 

 . میللەتاندا بەدی دەكرێت

دا، هەمیشە مێژوو وەكو (ەسشێركۆ بێك)لە شیعری ڕوانگەدا، بەتایبەتیش لای یەكێكی وەكو 
كایەیەكی موگناتیسی شاعیری بەلای خۆیدا كێش كردووە، ئەویش لە ڕێگەی بە شیعركردنی مێژوو، 

لە  رڕووداوی مێژوویی و قارەمان و كەسایەتییە مێژووییەكانەوە، بەشێوەیەكی فەنتازی و دوو
(( سمكۆ))جارێكی تر . )ڕاپۆرت ئامێزی، هەوڵی داوە لایەنی مرۆڤایەتی كێشەی میللەتەكەی بخاتەڕوو

دەقێكی ڕووكار مێژووییە و سەرەتای ئەزموونێكی تازەیە لە جیهانی !( ناچێتەوە سەر خوانی مردن
 .)*(رەی پێداوەفرە ڕەنگ و فرە ڕەهەندی شیعری شێركۆدا، كە لە دوایە زیاتر و بە جۆرێكی دیكە پە

دا بەدوای هەق و (شۆڕشی سمكۆی شكاك)شاعیر لەم دەقەیدا لە ڕێگای نزیكبوونەوە لە مێژووی 
 : عەدالەت و ئازادی و سەربەخۆییدا دەگەڕێت لە ڕێی شۆڕش و فیداكاری و قوربانیدانەوە

 ڕەشەبا زین ئەكات(( شوكاك))وا .. هۆرەیە 
 بە قاچی گەردەلوول،
 !لێ ئەدات.. گرتوو ئاوزەنگی لافاوی باڵ

 م كردووە بەدەمی، ((خوڕخوڕە))چەمی .. من * 
 ..دا((قوتور))دەربەندی 
 هەڵداوە .. لە گۆمی ورمێ دام ((چاریە))هەواری 

 بەستووە .. م لەپشتی سەقزا ((زۆزان))هەیاسەی 
 !گرتووە.. سنەدا .. دەستم لە .. لە سابلاخ شایی مەو 

................................. 
................................ 

 ی پێشەنگی كاروان بروسكە((سمكۆ))ئەی * 
 سڵ بكە.. سڵ بكە .. سڵ بكە 

 سەد چڕنوك.. دە چڕنوك .. چڕنوكێك 
 سەر خوانێ كە مردن لە سەرای،.. مەچۆرە 

 ڕای ئەخا.. دا ((شنۆ))
 اپی خۆیكەوچكێ ق.. سەر خوانێ .. مەچۆرە 
 داخ ئەكا

 ئەی سمكۆی پێشەنگی كاروانی بروسكە

                                                           
دواتردا لای شاعیر بەئاقارێكی دیكە لە داهێنان گەشە دەكات و بە سوود  ئەم هونەرە شیعرییە لە قۆناغەكانی )*(

(. چیرۆكی مێژوویی، یاخود، داستانی مێژوویی)وەرگرتن لە ڕووداوەكانی مێژوو بەرەو ژانرێكی ئەدەبی تازە لەوێنەی 
، ڕوبار 0323س، شێركۆ، بێكە: )بگەڕێوە بۆ. دا چاپ و بڵاوكراونەتەوە((ڕووبار))وەك ئەو دەقانەی لە كۆمەڵە شیعری 

 (.چیرۆكی شیعر، لە بڵاوكراوەكانی ئەمیندارێتی گشتی رۆشنبیری و لاوان –

 كە نانی ژەهراوی،.. خوانێكی .. میوانی 
 ئێشكچی ژوورێی و وەستاوە

 كە شێوی تاوانی.. ماڵێكی .. مەچۆرە 
 .لەسەری بڕاوا لێناوە

 

لای كەس شاراوە نییە، لای شاعیر شكست و غەدر ( سمكۆ)چیرۆكی چارەنووسی تراژیدیانەی 
 : و خەیانەتی دوژمنان و داگیركەران نابنە لەمپەر لەبەردەم ئیرادەی هەڵسانەوەدا

 ..كە جڵەو بۆ هۆڕە شل ئەكەم 
 قەتارا،.. ڕێگای  ەل

 پێ ئەگا .. ڕێبواری هەناسەی حەیران و لاوكم 
 من مانگی دزراوی، .. بمبینن 

 دێنمەوە.. ئاسمانی كوردستان 
 من كۆتری تۆراوی، .. بمبینن 

 دێنمەوە.. چاوانی دەزگیران 
 (23 – 02، 0379بێكەس، )         

دا لەسەر (ئەفلاتون و ئەرستۆ و هۆراس)تیوری ئەدەبی لە بنەڕەتدا و لەسەر دەستی  -0
ئەم تێزە لەسەردەمی . لێكجیاكردنەوەیان دامەزراوە بنەمای جیاوازی ژانراەكان و

 .كلاسیزمداو تاوەكو سەدەی بیست هەروا ماوەتەوە
ڕۆمانسیزمەكان شۆڕشێكیان بەڕووی تیوری جیاكردنەوەی ژانرەكان بەرپاكردووە و لە  -2

دوای ئەوانیشدا تیورو میتۆدە ئەدەبی و ڕەخنەییە نوێكان بۆچوونی جیاوازیان لەمەڕ ئەم 
 .ە خستۆتەڕووبابەتەو

یەكێك لە تێزە تازەكانی تیوری ئەدەبی مەسەلەی ئاوێتە و تێكەڵاوی ژانرەكانە، لە پاڵ  -9
 . ئاڵوگۆڕ و پەرەسەندنیان لە ژانری تازە و نوێدا

كۆمەڵێك دیاردە كە دەلالەت لە ئاوێتەبوونی ژانرەكان دەكەن لە شیعری ڕوانگەدا بەدی  -3
دەكرێن، لەوێنەی، بنیاتی گێڕانەوە، بنیاتی درامی، سوود وەرگرتن لە گوتاری سیاسی و 
تەوزیفكردنی مێژوو، لە پاڵ ئاوێتەبوون لەگەڵ هونەری شێوەكاری، كە لەم ڕێگەیەوە 

كە لەسەردەمی ڕوانگەدا برەوی پەیداكردووە، پێی ناوەتە  قەسیدەی پەخشانی كوردی،
 . قۆناغ و فەزایەكی فراوان و دەوڵەمەندەوە

 . خانەی چاپ و بڵاوكردنەوەی چوارچرا، سلێمانی

 ملخص البحث

 ڕوانگەي شعر ف تداخل الاجناس الادبیة

بية من المباحث التي شغلت ميدان النقد الادبي منذ قرون واصبحت من دنظرية الاجناس الأ
, (نظرية نقاء الاجناس)خاصة بين الذين يؤمنون بها ويؤيدون بالتالي بما يسمى بـ. المسائل الاشكالية

صدد ارلس داروين بچل( أصل ألانواع)تبعا لنظرية  إلى أصل واحد عايوبين الذين يرجعون ألاجناس جم
التي تؤدي  –وفئة ثالثة تنكب على مسألة تفاعل وتداخل ألاجناس الأدبية المختلفة , الحيةألكائنات 

ولكل فئة من الفئات الثلاث أسبابه ومنطلقاته وتنظيراته . بدورها الى ميلاد وإيجاد أنواع أدبية جديدة
كل واحدا من أهم أي تداخل الاجناس ألادبية تش, وهذه المسألة ألاخيرة. ألتي تنسجم مع تلك ألتوجهات

من  واحدا ط الاجناس،وتعد مسألة تداخل وإختلا. ألادبي ت ألحديثة في مناهج ونظريات النقدألاتجاها

تشكلت في أوائل سبعينات القرن الأدبية التي ( ڕوانگە)لجماعة خصائص ومميزات ألنتاج الشعري 
 .الماضي

وحصريا تتناول مسألة , الأجناس الأدبية هذه الدراسة تدور حول المسائل المتعلقة بنظرية
تتكون إجمالا من مقدمة ومحورین رئیسیین، كل محور یضم عدە . ڕوانگەالتداخل في شعر جماعة 

 :تیلأفقرات علی الشكل ا

لأول يختص بتناول موضوعة الأجناس الأدبية مرورا بالمناهج والنظريات الأدبية المحور ا
 .اهات التداخل بين الأجناسالمختلفة حول ذلك؛ وصولا إلى إتج

أما المحور الثاني فيشكل القسم التطبيقي للدراسة منطلقا من العنوان الرئيسي للبحث وقد تم 
وتداخل , ثم البنية الدراميةڕوانگە، ومن منها البنية السردية في شعر , تناول ذلك من عدة زوايا

وتلي البحث عدة  ،ملامح الفن التشكيليضور وأخيرا ح, ڕوانگەالخطابين السياسي والتأريخي في شعر 
 .نگلیزیەويليها مختصران باللغتين العربية والا, وقائمة بالمصادر المختلفة, نتائج مستخلصة منها

 

 

 

 

 

 



35 
 

Abstract 

Interference of Literary Genres 

The literary genres theory is among the researches that occupied the field of literary criticism for centuries. 

This has become one of the controversial issues, especially among those who believe in it and support what 

is called the theory of purity of literary genres, in comparison to those who refer all genres to one origin as 

per Origin of Species Theory of Charles Darwin regarding living entities. There is a third group who study 

the issue of interaction and interference of literary genres that lead to the birth and finding new literary 

genres. Each one of these three groups has their reasons, origins and theorizations, which harmonize with 

their trends.  The latter issue, i.e., the interference of literary genres forms one of the most important 

modern trends in the methodologies and theories of literary criticism. Hence, the issue of interference and 

interaction of genres considered one of the characteristics and peculiarities of the poetic products of 

(Rwanga) group, which was established at the beginning of seventies of the last century. 

This study is about the theory of literary genres, restrictively, on the interference of Rwanga group poetry. 

It is composed of an introduction two main focal points. Each focal point consists in several aspects as 

following: 

The first focal point is relevant to the theme of literary genres passing through methodologies and different 

literary theories reaching to the interference among genres. But, the second focal point is on the practical 

section of the study starting from the main title of the study. This is tackled in many angles of views 

including narrative construction in Rwanga poetry and the dramatic construction of it. Finally, the study 

displays the interaction and interference of both political and historical discourses including the presence of 

plastic arts in the end.   

Several extracted results are shown in the study as well as a list of different adopted sources and two 

abstracts in the English and the Arabic languages/. 

